CINCO MEDIDAS URXENTES
QUE UN GOBERNO DA XUNTA DEBE TOMAR PARA

Desde o Colectivo de Xubilados/as e Pensionistas da CIG, apds 14 anos de goberno
do Partido Popular, primeiro con Alberto Nufiez Feixd e desde hai un tempo con
Alfonso Rueda como Presidente, valoramos que a situacion actual do pais en moitos
sentidos fai que a vida das persoas maiores da Galiza se vexa complicada, cando non
imposibilitada para unha minima dignidade.

Coa Sanidade Publica en desmantelamento e privatizacion, € listas de agarda intermi-
nabeis; con miles de persoas agardando ou ben pola valoracion ou ben pola efectiva
prestacion no caso da dependencia; coas persoas maiores cada dia mais excluidas
da vida nas Administraciéns Publicas ou nas oficinas bancarias por mor da dixitali-
zacion; coas segundas pensidons mais baixas do Estado, e no caso das mulleres con
contias moi inferiores as dos homes; con moitas galegas e galegos maiores vivindo
unha soidade non desexada, en moitos casos en aldeas e vilas do rural con escasos
servizos e atencion; non podemos mais que continuar a nosa loita pola dignificacion
da vida das persoas maiores da nosa nacion.

Por iso, desde o Colectivo de Xubilados/as e Pensionistas da CIG, queremos facer
chegar as organizacions politicas que presentan candidaturas ao Parlamento Galego e
a toda a poboacion galega, estas CINCO MEDIDAS URXENTES QUE UN GOBERNO
DA XUNTA DEBE TOMAR PARA DIGNIFICAR A VIDA DAS PERSOAS MAIORES, na
idea de que se estes minimos se pofien en marcha, algo empezaria a cambiar nas
nosas vidas como galegos e galegas maiores.

Desde o Colectivo de Xubilados/as e Pensionistas da CIG exiximos do goberno
que saia das urnas o 18 de febreiro que se pona mans a obra inmediatamente
para a consecucion destas e outras medidas que leven a dignificar

a vida das persoas maiores na Galiza

e Recuperar a Sanidade Publica Galega. Levar a cabo un reforzo urxente da Atencion Pri-

maria e reverter todas as privatizacidns existentes no servizo sanitario. Reforzar os cadros
de persoal e pofier en marcha un Plan de Choque que atalle as enormes listas de agarda
existentes, tanto en Atencién Primaria como en Especializada. Estabelecer itinerarios es-
pecificos para persoas maiores de 65 anos.

Posta en marcha dun Sistema Publico Galego de Servizos de Atencion as Persoas, que
aglutine os actuais e dispersos servizos de atencion a dependencia e as persoas maiores
(Centros de Dia, Residencias, SAF...), que seran xestionados desde a Xunta e melloraran
as condiciéns laborais do persoal. Exixir o traspaso das competencias en materia de de-
pendencia e pofer en marcha un Programa de Infraestruturas que a medio prazo aumente
considerabelmente as prazas publicas ata acadar, cando menos, as ratios recomendadas
pola OMS de prazas por habitante maior de 65 anos.

Recuperar a atencion presencial e directa sen cita previa en todas as oficinas e servizos da
Administracion Galega, estabelecendo por lei uns minimos na atencion as persoas maiores
noutro tipo de estabelecementos, como as oficinas bancarias.

Pofier en marcha un ambicioso Plan Galego de Envellecemento Activo e Prevencion da
Dependencia, coa participacion das organizaciéns de persoas maiores e de profesionais
da atencién as persoas (terapia ocupacional, traballo social, educacién social, persoal
sanitario de distintos eidos...), que chegue a cada recuncho do pais para mellorar o dia a
dia das persoas maiores e atallar a soidade non desexada.

Defender e reforzar o Sistema Publico de Pensions, para acadar a revalorizacion das
pensions co IPC real e garantir por lei a pension minima igual ao SMI. Exixir o traspaso a
Administracion Galega da competencia de xestion do réxime econémico da Seguridade
Social prevista no Estatuto de Autonomia, para que sexa a Xunta de Galiza quen xestione
as pensions das galegas e galegos.

